
				এই পাতাটির মুদ্রণ সংশোধন করা প্রয়োজন। 
[ సెవ } ইত্যবসরে তথায় বণিকশ্রেষ্ঠ মঘ কৰ্ম্মফলানুসারে দুরারোগ্য ব্যাধিগ্রস্ত হওয়ায় অসুস্থ হইয়াছিলেন । ৯৯ ৷
একারণ সুপ্রিয় রাজপ্রাসাদসদৃশ তদীয় গৃহে প্রবেশ লাভ করিতে ন পারিয়া নিজকাৰ্য্যসিদ্ধির জন্য কিছুক্ষণ অপেক্ষা করিয়াছিলেন । ১০০ ।
তৎপরে বৈদ্য বলিয়া পরিচয় প্রদান দ্বারা প্রবেশলাভ করিয়ছিলেন। উপযুক্ত কথায় অভিজ্ঞ জন সকলেরই আদরপত্র
হন । ১০ ১ ।
আয়ুৰ্ব্বেদবিধানঙ্গ সুপ্রিয় তাহার অরিষ্ট ও লক্ষণ দ্বারা ছয়মাস মাত্র আয়ুঃকাল জানিতে পারিয়া অতিশয় চিন্তাকুল হইলেন । ১০২ ৷
সুপ্রিয় ঔষধ ও পরিচর্য্য বিধান করিয়া অল্পকাল মধ্যেই তাহার অত্যন্ত প্রিয় হইয়াছিলেন । এবং তাহার প্রীতিপাত্র হওয়ায় তৎপ্রযুক্ত ঔষধও মঘের মনোনীত হইয়াছিল। প্রিয়জনের উপনীত সকল বস্তুই মনের প্রীতিপ্রদ হয়। ১০৩, ১০৪ ৷
মনোমত পরিচর্য দ্বারা তাহার ব্যাধির অনেকটা হ্রাস হইয়াছিল। সৎসঙ্গ দ্বারা মনঃকষ্ট দূর হয় এবং তাহতেই ব্যাধিও প্রশমিত
হয় । ১ - ৫ ৷
তদনন্তর সুপ্রিয় তাহার পরম বিশ্বাসভাজন হইয় প্রণয় পূর্বক নিজ পরিচয় দান দ্বারা তাহাকে নিজ বৃত্তান্ত জ্ঞাপন করিয়াছিলেন । ১০৬ ৷
বণিকপ্রবর মঘ মহাত্মা সুপ্রিয়ের পরোপকারার্থে বদরদ্বীপ যাত্রায় নিশ্চল উৎসাহ জানিতে পারিয়া তাহাকে বলিয়াছিলেন । ১০৭ ৷
আহা ! এই অসার সংসারমধ্যেও পরচিন্তাপরায়ণ সাররূপী কয়েকট পুরুষমণি জন্মগ্রহণ করিয়া থাকেন। ১০৮।
তোমার এই তরুণ বয়স, সুন্দর আকৃতি ও মন পরোপকার প্রবণ । এই সকল গুণসমাগম তোমার পুণ্যের সমুচিতই হইয়াছে। ১০৯। ।

